ŞA İdarə Heyətinin 14.08.2009 tarixli iclası ilə təsdiq edilmişdir və 30 Aprel 2015-ci il tarixli iclası dəyişikliklər qəbul olunmuşdur.

Şəffaflıq Azərbaycan İdarəetmə Siyasətinə 6 saylı Əlavə
Şəffaflıq Azərbaycan (AŞ) Təşkİlatının İaNƏ və fandreyzİnq strategİyası
Giriş


Bu sənəd strateji maliyyə, ianə və fandreyzinq planının icrası üçün bələdçi rolunu oynayır. İanə və digər gəlirlər ŞA-ya korrupsiya ilə mübarizə imkanı verir.  Sığortalanmış və müxtəlif mənbələrdən gələn maliyyə təşkilata öz müstəqilliyini təmin etməyə, nüfuzunu qorumağa və fəaliyyətini səmərəli qurmağa şərait yaradır. Öz hesabatlılığını, şəffaflığını və dürüstlüyünü təmin etmək üçün Şəffaflıq Azərbaycan təşkilatı aşağıda təsvir olunan Beynəlxalq Şəffaflığın "İanə siyasəti, proseduraları və normativlər" prinsiplərinə (BŞ-ın İllik Üzvlük iclasında 10 oktyabr, 2004-cü il tarixində qəbul edilmişdir) qoşulmuşdur. Sənədin davamında Şəffaflıq Azərbaycanın maliyyə vəziyyəti və potensial maliyyə mənbələri təhlil edilir, gəlir mənbələri və maliyyə ehtiyacları müəyyən edilərək illik bölgülər əsasında İllik Fəaliyyət Planında və Büdcəsində göstərilir. Daha sonra sənəddə, gələcək illərdə maliyyə ehtiyaclarını qarşılamaq üçün lazım olan fandreyzinq alətləri təsvir edilir. 
BŞ Təşkilatının Bəxşiş Siyasət, Prosedur və Təlimatları

Beynəlxalq Şəffaflıq təşkilatının Yerli Nümayəndəlikləri və Katibliyi müxtəlif mənbələr əsasında maliyyələşirlər: fondlar, hökumət, özəl sektor, fərdi şəxslər, üzvlük haqları, nəşrlərdən, tədbirlərdən və ianə fondlarından gələn gəlirlər. Bir çox mənbələrdən gələn gəlirə əsaslanmaq BŞ Təşkilatına öz müstəqilliyini qorumaq imkanı verir. Maliyyələşmə məhdud və yaxud xüsusi layihələrə bağlı ola bilər.
Ümumiyyətlə Yerli Nümayəndəliklər və BŞ təşkilatının Katibliyi (BŞ orqanları) hər biri öz maliyyələşməsini təmin edir. BŞ Katibliyi üçün fandreyzinqə gəldikdə isə, Katibliyin Donorlarla Əlaqələr şöbəsi fandreyzinq fəaliyyətinə rəhbərlik edir və əlaqələndirir. BŞ Şurasının alt komitəsi olan Fandreyzinq Əməliyyat Qrupu hərəkat üçün əsas fandreyzinq təşəbbüslərini aparır və nəzarət edir. Bu komitə həmçinin aşağıda təsvir olunmuş bütün məsələlər üzrə məsləhət verir.
BŞ Təşkilatı onun dürüstlük, şəffaflıq və bütövlük reputasiyasına xələl yetirə biləcək hallarda risk etməməlidir. Əgər BŞ Təşkilatının hər hansı bir orqanı öz missiyasına uyğun olmayan hər hansı bir fəaliyyət üçün maliyyə qəbul edirsə, bu zaman reputasiya məsələsində güzəştə getmək mümkündür.
Siyasət 
Bu BŞ Təşkilatının siyasətidir ki, aşağıdakı hallara yol açmadığı təqdirdə, hər hansı bir donordan pul və yaxud digər şəkildə hər hansı bir maliyyə qəbul etsin:
· BŞ Təşkilatının missiyasını yerinə yetirmək üçün zəruri olan müstəqilliyini zəiflədəcəyi təqdirdə;
· Onun bütövlüyünə və nüfuzuna xələl gətirəcəyi təqdirdə.
Əhatə dairəsi
Bu siyasət, istisna hallar bu sənəddə göstərilməyibsə, donordan və məbləğdən asılı olmayaraq BŞ təşkilatının bütün orqanlarının fandreyzinq məsələlərinə aid edilir. Bu siyasət, hal hazırkı donorlardan, eləcədə gələcəkdə cəlb olunacaq yeni donorlardan alınan bütün maliyyələrə aid edilir. Buraya nəşrlərin satışından, konfranslar, tədbirlər və digər fəaliyyətlərdən gələn gəlirlər aid edilmir. BŞ təşkilatının nüfuzunun qorunması hər zaman diqqət mərkəzində saxlanılmalıdır.
Təlimatlar
BŞ Təşkilatının orqanlarının işlərini həyata keçirə bilmələri üçün lazım olan maliyyə çox saylı mənbələrdən axtarılmalıdır. Diqqət yetirilməlidir ki, layihələrin maliyyələşdirilməsi BŞ təşkilatının proqram işinə mənfi təsir göstərməsin. BŞ təşkilatının müstəqilliyinin və nüfuzunun qorunması şərtilə təşkilatın orqanları bütün növ mənbələrdən maliyyə qəbul edə bilərlər.
BŞ Təşkilatının hər bir orqanı, BŞ Katibliyində olduğu kimi, 1000 Avrodan artıq bütün bəxşişləri siyahılaşdırmalı və İllik Hesabatlarında və həmçinin öz internet səhifəsində bunu ictimaiyyətə elan etməlidir. Əgər hər hansı bir donordan bəxşişin qəbulu, cəmiyyətdə təşkilatın nüfuzuna xələl gətirə biləcək qədər əhəmiyyətli risk daşıyırsa, bu zaman BŞ-ın orqanı həmin mənbədən maliyyələşməni qəbul etməməlidir.
BŞ-ın orqanına edilmiş istənilən bəxşiş ictimai rəyə qarşı dayanıqlı olmalıdır. BŞ-ın müstəqilliyi tələb edir ki, BŞ digər təşkilat və ya fərdləri tənqid etdiyi kimi donoru da tənqid edə bilər. Korrupsiyaya qarışmış hər hansı bir donor Beynəlxalq Şəffaflıq təşkilatından hər hansı bir müdafiə gözləyə bilməz.
BŞ korporasiyalar və özəl sektordan olan donorlardan maliyyələşə bilər. Bu donor qurumun siyasətinə və atdığı addımlara dəstək verilməlidir anlamına gəlmir. Məsləhət görülür ki, potensial bəxşiş verən qurum etik standartarla bağlı ictimai mövqe ortaya qoysun (BMT-nin Global Sazişi, Biznes prinsipləri kimi). BŞ orqanları bəxşişi qəbul etməzdən əvvəl həmin donor təşkilatla dürüstlük təəhhüdünü imzalamağı da təklif edə bilər. Heç bir halda BŞ orqanları adı korrupsiyaya qurşanmış bir şirkətdən bəxşiş qəbul edə bilməz, yalnız sözügedən şirkətin bu halın onun prinsiplərinə zidd olmasını bəyan etməsi, bu halın müvafiq yolla həll olunduğunu və ya gələcəkdə oxşar halın qarşısını almaq üçün prinsiplərə dəyişiklik etdiyini bildirməsi istisnadır. BŞ rüşvətin qəbuledilməz olduğu biznes mühiti üçün çalışdıqlarını anlayan şirkətlərlə əməkdaşlıq etməkdədir.
Prosedur 
BŞ-nin müstəqilliyinə və nüfuzuna ləkə gətirə biləcək hallardan təşkilatı qorumaq BŞ orqanlarının işçilərinin və İdarə Heyətinin məsuliyyətindədir. Aşağıda təsvir olunmuş prosedurda, İdarə Heyəti yaxud işçi heyətindən birinin təşkilatın orqanlarından birinin şübhəli mənbədən maliyyələşdiyini, yaxud maliyyəlləşmək üzrə olduğunu sezdiyi təqdirdə atacağı addımlar göstərilir. BŞ təşkilatı ilə əlaqəli olan başqa şəxslər də bu prosedurdan yararlana bilərlər.
1. Əgər hər hansı heyət yaxud İdarə Heyəti üzvü artıq qəbul edilmiş, yaxud qəbul edilmək üzrə olan bir maliyyələşmənin BŞ-ın müstəqilliyi və nüfuzuna xələl gətirə biləcəyindən narahatdırsa, bu barədə müvafiq BŞ orqanının İdarə Heyətinin menecerlərindən birinə yaxud Sədrinə məlumat verməlidir.
2. Lazım gəldiyi təqdirdə, İdarə Heyətinin menecer yaxud sədri məsələ ilə bağlı BŞ təşkilatının Fandreyzinq Əməliyyat Qrupu ilə əlaqə saxlayaraq, spesifik donordan maliyyənin qəbul edilib edilməməsi ilə bağlı məsləhətləşir. 
3. Əgər BŞ orqanlarından biri, hər hansı bir özəl qurumdan il ərzində ümumi məbləği 100,000 Avrodan çox (və ya orqanın ümum büdcəsinin 20%-dən çox) təşkil edən maliyyələşmə qəbul edərsə, o bu barədə BŞ-ın Fandreyzinq Əməliyyat Qrupuna məlumat verməlidir..
4. BŞ-ın Fandreyzinq Əməliyyat Qrupu ilə qurulacaq bütün əlaqələr BŞ-ın idarə heyəti üzvləri yaxud BŞ Katibliyinin İcraçı Direktorunun xətti ilə həyata keçirilməlidir.
Fandreyzinq Əməliyyat Qrupu bu prosedurda göstərilən bütün hallarda BŞ-ın idarə heyətinə məlumat verir.  
Gəlirlərin müxtəlifliyi 
Üzvlük haqqının əsas gəlir mənbəyi sayıldığı bir çox təşkilatlardan fərqli olaraq, ŞA idarə heyəti və işçi heyəti olan fərdi üzvlərdən üzvlük haqqı toplamır. Xarici donorlardan birbaşa və ya BŞ Katibliyi vasitəsilə maliyyələşmə kimi ənənəvi gəlir mənbələri tapmaq və Azərbaycan qanunvericiliyinə əsasən qeydiyyatdan keçirtmək çətin olduğu üçün, ŞA digər mənbələrdən maliyyə vəsaiti əldə etmə strategiyasına sahib olmalıdır. Belə mənbələrə aiddir: QHT-lərə Dəstək Şurası vasitəsilə Azərbaycan Hökumətindən və birbaşa olaraq müxtəlif ictimai agentiklərdən maliyyələşmə, eləcə də özəl sektordan xidmət müqabilində alınan maliyyə. 

Maneələr və onları aradan qaldırmaq üçün tədbirlər 
Tərəfdaşlıq və fandreyzinq strategiyasına təsir edən əsas maneələr və onları dəf etmək planı aşağıdakı cədvəldə verilmişdir.

Fandreyzinq alətləri 
Potensial donorlarla və ya müştərilərlə üz-üzə görüş donoru mütəəssir etmək üçün vacibdir. Əsas maliyyələşdirmə fondlarının veb səhifələri mütəmadi olaraq izlənməlidir. ŞA əlaqələrini qurur, Amcham, Avropa-Azərbaycan Ticarət Palatası və s. kimi biznes qurumlarının görüşlərində iştirak edir, nüfuzunu qurmaq üçün layihələr təqdim edir, xidmətlərin verilməsi sahəsində elan olunan tenderlərdə iştiraka dəvət olunmaq üçün bacarıqlarını göstərir. ŞA həmçinin biznes qurumlarını daxili anti-korrupsiya siyasətlərini və alətlərini yeniləməyə və korrupsiya faktını ifşa edənin qorunması üzrə yeni qanuna uyğunlaşdırmağa təşviq edir. 
Layihənin yazılması prosesi 
Həm ŞA, həm də donor üçün əhəmiyyətli olan layihə/proqramın yazılması maliyyələşdirmə ehtimalını yüksəldir. Ümumiyyətlə, müraciət prosesinin 1-ci mərhələsində 2 səhifəlik konsepsiya sənədi (sorğu məktubu) tələb olunur. Bu, tam təfərrüatlı layihəni tələb etməzdən qabaq hər iki tərəfin maraqlarının üst-üstə düşdüyünə əmin olmaq üçün lazımdır. Konsepsiya sənədini yazmaq və layihənin tam yazılması prosesinə idarəetmə heyətini hazırlamaq İcraçı Direktorun məsuliyyətidir. Ehtiyac yaranarsa, təşkilat BŞ Katibliyinə layihənin redaktəsi üçün müraciət edə bilər. Layihələr icra edilə bilən olmalı və məhdud vaxt və büdcə çərçivəsində müəyyən bir problemi həll etmək məqsədi daşımalıdır. İkincisi, yeni layihələr elə yazılmalıdır ki, layihənin məhsulları növbəti layihənin resurslarına çevrilsin. Üçüncüsü, yeni layihə təşkilata yeni şəbəkələr qurmağa imkan yaratmalı, hər bir üzvünün bilik və bacarıqlarını gücləndirməli və ictimai iştirakçılığı təmin etməlidir. Layihələr dəyişən fəaliyyət mühitinə (siyasi, hüquqi, ictimai) uyğun olaraq çevik dizayna sahib olmalıdır. Hər layihə təklifi risklərin qiymətləndirilməsi komponentini və risklərin aradan götürülməsi planını özündə ehtiva etməlidir. Nəticənin uğurunu ölçmək üçün layihəyə indikatorlarla birgə ardıcıl monitorinq və qiymətləndirmə planı daxil edilməlidir. Monitorinq və qiymətləndirməni obyektiv təsvir edərkən əldə olunmuş məhsulların uğuru nəticəni ölçməyə mane olmamalıdır və vətəndaşlar, QHT-lər və hökumət də daxil olmaqla bütün tərəfdaşlar arasında davamlı əlaqələrə gətirib çıxarmalıdır. 

Çıxış strategiyası
ŞA işlərinin davamlılığını təmin etmək üçün layihə çıxış strategiyası hazırlayır. Layihənin çıxış strategiyası layihənin bir yerdən və ya şəxslərdən geri götürüldüyü və ya maliyyələşmə bitdiyi təqdirdə layihənin məqsədinin reallaşmasını və nəticələrinin davamlılığını təmin etmək üçün xüsusi plandır. ŞA-nın çıxış strategiyasına tətbiq etdiyi prinsip layihədən əldə etdiyi təcrübəni layihənin növbəti mərhələsinə keçirməkdir. Digər üsul isə müəyyən layihə çərçivəsində maliyyə dəstəyinin dayandırılmasıdır. Belə ki, ŞA ALAC layihəsini ilk dəfə 2005-ci ildə başlatmışdır; 2008-ci ildə ictimaiyyətlə əlaqələr və mobil hüquqi yardım sessiyaları komponentlərini əlavə etmişdir; üçüncü mərhələ 2011-ci ildə vəkillik dəyirmi masaları yolu ilə ictimai agentliklərə tövsiyələrin verilməsi oldu; 2012-ci ildə dördüncü mərhələyə keçərkən ŞA vətəndaş cəmiyyəti qrupları ilə birgə hazırladığı tövsiyələrin və beynəlxalq anti-korrupsiya öhdəliklərinin hökumət tərəfindən icrasının monitorinqinə başlamışdır.
Idarə Heyətinin vəzifələri 
İdarə Heyəti fəaliyyət və proseduraların şəffaflığını təmin etmək məqsədilə Icraçı Direktorla əlaqədə olmalı, maliyyə vəsaitlərinin artırılması və idarəsi ilə məşğul olmalıdır. Belə ki, İdarə Heyəti layihənin yazılması mərhələsindən xəbərdar olmalıdır ki, onun üzvləri öz dəyərli şərhlərini verə bilsinlər. İdarə Heyətinin üzvləri ŞA-nın müraciət etdiyi hər bir tender prosesinin nəticələri barəsində də məlumatlandırılmalıdır. İdarə Heyəti tərəfindən maliyyə vəsaitlərinin izlənilməsi təşkilatın uğuruna töhfə verəcək. Ona görə də, bütün proqramların büdcələri və icrası İdarə Heyətinə rüblük olaraq təqdim olunmalıdır. 
